
Zan 15:9 N Faa ye n kanu cogo min na, ne fana ye aw kanu ten. Aw ye
to o kanuya kelen na.

Ezayi 43:1 Isirayɛlidenw, Masaba min ye aw dan, ale ye min fɔ sisan, o
filɛ, ale min ye aw labɛn, ale lo ko: «Aw kana siran, bari ne y'aw 
kunmabɔ, ne le y'aw wele, aw kɛra n yɛrɛ ta ye.

Zeremi 1:5 «San'i baa k'i kɔnɔ ta, ne tun b'i lɔn. San'i ka wolo, ne tun y'i
woloma k'i kɛ n ta ye, k'i kɛ kira ye siya wɛrɛw cɛma.»

Zan 15:16 A ma kɛ ko aw le ye ne woloma, ne le y'aw woloma k'aw bila
janko aw ka taga baara caaman kɛ, ani o baara nafa ka to, janko aw
mana fɛɛn o fɛɛn daali n Faa fɛ ne tɔgɔ la, a k'o di aw ma.

3 Zan 3nan Sabanan 1:2 Ne teriɲuman, ne b'a fɛ i ka to kɛnɛya la, i ka 
koo bɛɛ ka sabati i n'a fɔ i be taga ɲa Zehova ka koo la cogo min na.

Ezayi 43:4 Aw koo ka gwɛlɛ ne ma, aw ye fɛnba ye ne fɛ, aw koo ka di 
n ye fana. O la, ne be adamadenw di aw nɔɔ na, ne be mɔgɔw di, 
waasa k'aw kisi.

Zeremi 31:3 Masaba y'a yɛrɛ yira anw na yɔrɔjan na. A ko: «Aw koo ka 
di ne ye tuma bɛɛ, o kama, ne be janto aw la.

Oze 11:8 «Ne be se k'aw bila wa, Efarayimu kɔmɔgɔw? Ne be se k'aw 
don aw juguw bolo wa, Isirayɛlidenw? Ne be se k'aw kɛ i ko Aduma 
dugu wa? Ne be se k'aw kɛ i ko Seboyimu dugu wa? Ne hakili 
ɲagaminin lo, aw makari ye ne minɛ kosɔbɛ.

Zan 3:16 Zehova ye diɲɛ kanu haali, fɔɔ a y'a Deen kelenpe ci mɔgɔw 
ma, waasa ni mɔgɔ min y'a jigi la a kan, o tigi kana halaki, nga o ka 
nii banbali sɔrɔ.

Ezayi 49:15,16 Nga Masaba b'a jaabi ko: «Muso be ɲinɛ a ka denɲɛnin
kɔ wa? A te makari a yɛrɛ woloden na wa? Hali ni muso be ɲinɛ a 
deenw kɔ, ne te ɲinɛ i kɔ. 16 Ayiwa, ne y'i tɔgɔ sɛbɛn n tigɛ kɔnɔ, n 
ɲaa b'i kan tuma bɛɛ.

Ezayi 41:13 Bari, ne Masaba le ye aw ka Zehova ye, aw bolo be ne 
bolo. Ne le ko aw ma: ‹Aw kana siran, ne le bena aw dɛmɛ.›

Matiyo 28:20 k'u kalan, waasa u ka ne ka kuma bato. Ne kɔni bena to 
n'aw ye loon o loon fɔɔ ka taga diɲɛ wili.»

Zan 14:1 Yezu y'a fɔ a ka kalandenw ye ko: «Aw hakili kana ɲagami. 



Aw lara Zehova la, aw ye la ne fana na.
Ezayi 41:14 Isirayɛlidenw, aw kana siran, u te aw minw jati ka to k'aw 

ɲɔɲɔ. Ne yɛrɛ le ben'aw dɛmɛ. Ne Masaba le ko ten. I kunmabɔbaga
ye Isirayɛli ka Zehova ye.

Ezayi 43:2 Hali n'aw be tɛmɛna jii kɔnɔ, ne bena kɛ n'aw ye. Hali n'aw 
be baji tigɛ, a tena aw kunu. Hali n'aw be tagamana tasuma cɛma, a
tena aw jɛni. K'aw to tasuma cɛma, a tena foyi kɛ aw la.

Dal Dɔnkiliw 23:1-6 Dawuda ka dɔnkili dɔ. Masaba le ye ne marabaga 
ye, i ko sagadɛndɛbaga, o la, ne tena dɛsɛ foyi la. 2 A b'a to ne be 
lafiɲɛ binkɛnɛ yɔrɔ la, a be taga ni ne ye jida la ɲasuma yɔrɔ la. 3 A 
be ne barika lakuraya a tɔgɔ boɲa kama, a be n seen bila 
siratilennin kan. 4 Hali ni ne be taama dibijugu kɔnɔ, ne tena siran 
foyi ɲa. E be ni ne ye, e ka dɛndɛbere be ne bila siraɲuman kan ka 
ne hakili sigi. 5 E be dumuni sigi ne kɔrɔ n juguw ɲana. E be ne 
minɛ ni nisɔndiya ye. E be ne ka filen fa kosɔbɛ. 6 Tiɲɛ na, hɛrɛ ni 
ɲumanya le ye ne ta ye loon bɛɛ, hali fɔɔ ka taga ne sii ban. Ne fana
bena to Masaba ka soo kɔnɔ ne sii bɛɛ la.

Zan 14:27 Ne be hɛrɛ le di aw ma, hɛrɛ min be bɔ ne fɛ, ne be o le di 
aw ma, ne t'a dira i n'a fɔ diɲɛ mɔgɔw b'a kɛ cogo min na. Aw hakili 
kana ɲagami, aw kana siran.

Filipikaw 4:7 O la, Zehova ka hɛrɛ min tɛmɛna mɔgɔw ka faamuyali ma,
o le bena aw tanga hamikojugu ma, Yezu Krista barika la.

Talenw 3:24 N'i lara, i tena siran foyi ɲa, i bena sinɔgɔ ka ɲa.
Dal Dɔnkiliw 4:9 Ne latɔ, ne be sinɔgɔ hɛrɛ la. Ne be to lafiya la e 

Masaba kelen sababu la.
Dal Dɔnkiliw 33:18 Mɔgɔ minw be siran Masaba ɲa, a be olu mara. 

Mɔgɔ minw jigi b'a ka ɲumanya kan, a be olu dɛmɛ.
Ɔrɔmukaw 5:2 Ale Yezu barika la fana, an ye niyɔrɔ sɔrɔ nɛɛma nin na 

an jigi sababu la. An be nisɔndiya Zehova ka nɔɔrɔ koo la, bari an 
jigi b'a la ko an bena o ɲɔgɔn sɔrɔ.

Ezayi 55:12 Tiɲɛ na, aw bena bɔ Babilɔni ni nisɔndiya ye, aw bena 
taga hɛrɛ la. Aw ka tɛmɛsira kan, kuluw ni tintinw bena 
nisɔndiyapɛrɛnkan bɔ, kongo kɔnɔ yiriw bɛɛ bena tɛgɛrɛ fɔ.

Zan 16:22 Aw dusu kasinin be sisan fana, nga an bena ɲɔgɔn ye tugu, 
o tuma na aw bena nisɔndiya, mɔgɔ si te se ka nisɔndiya nin cɛn aw
fɛ.

Luka 12:9 Nga ni mɔgɔ min banna ne la mɔgɔw ɲana, ne fana bena 
ban o tigi la Zehova ka mɛlɛkɛw ɲana.



Matiyo 10:30 Hali aw kunsigi yɛrɛ, Zehova b'o bɛɛ daa lɔn.
Ezayi 54:10 Hali ni kuluw yɛrɛkɛra, hali ni tintinw yɛrɛyɛrɛla, foyi tena bɔ

ne ka kanuya la i faan fɛ. Ne ye n ka hɛrɛ bɛɛn min kɛ, o tena cɛn 
abada!» Masaba le ko ten, ale min be makari i la.

Matiyo 11:28-30 «Aw minw nii tɔɔrɔnin lo, ni sigɛn b'aw kan, aw ka na 
ne fɛ, ne bena lafiya di aw ma. 29 Aw ka kɛ ne ka kalandenw ye, 
bari ne sabalinin lo, n te mɔgɔ si dɔgɔya fana. N'aw sɔnna ne ka 
kuma ma, aw bena lafiya sɔrɔ, 30 bari ne tena jɔnya ni sigɛn 
gwiliman la aw kan.»

Dus Solomani 2:10 Ne kanubaga be dɔnkili lara, a ko ne ma: «Wili, ne 
terimuso, ne ka cɛɲumanin, na yan.

Oze 2:14,19,20 Ne ben'a ka ɛrɛzɛnforow, ni torosunforow halaki, a tun 
b'a fɔ minw kosɔn ko: ‹Ne ɲamɔgɔcɛw ye sara minw di ne ma, olu 
lo.› Ne bena o foro nunu kɛ waga ye, kongosogow bena na u ka 
dumuni yaala yen. 19 Ne ben'a kɛ Baali tɔgɔ te mɛn a daa la tugu 
yɔrɔ si. A tɔgɔ tena wele tugu. 20 O loon na, ne ben'a kɛ u be bɛn ni 
kongosogow ye, ni kɔnɔw, ani fɛɛnw ye, minw be fofo duguma. Ne 
bena kala, ni murujan ani kɛlɛ ban pewu jamana kɔnɔ. Ne ben'a to u
be sigi yen ɲasuma na.

Bɔk 3:14 Zehova y'a fɔ Musa ye ko: «Ne tɔgɔ ko ‹Ne ye min ye, n y'o 
ye.› I ben'a fɔ Isirayɛlidenw ye ko ‹Ne ye min ye› le y'i ci u fɛ.»

Oze 13:4 «K'a sɔrɔ ne le ye Masaba ye, aw ka Zehova, kabini Ezipiti 
jamana na. Ne niin ka bɔ a la, aw te dɔ wɛrɛ lɔn. Aw kisibaga te yen 
ni ne tɛ.

Zan 15:14 Aw ye ne teriw ye ni aw be sɔn ka ne ka cii bato.
Zan 14:6 Yezu y'a jaabi ko: «Ne le ye sira, ni tiɲɛ, ani nii dibaga ye. 

Mɔgɔ si te se n Faa fɛ ni ne sababu tɛ.
Yirali 3:20 Ne lɔnin be aw ka daaw la ka daa kɔkɔ. Ni min ye n kaan 

mɛn ka daa yɛlɛ, ne be don o tigi fɛ, an be dumuni kɛ ɲɔgɔn fɛ.

